Polazeći od zajedničkog interesa da je suočavanje sa ratnom prošlošću u periodu 1992-1995 preduslov za uspostavljanje povjerenja među građanima i narodima Bosne i Hercegovine, Fondacija Istina Pravda Pomirenje iz Tuzle, koju predstavlja predsjednik Sinan Alić i Komisija za istinu i pomirenje Skupštine opštine Bijeljine, koju predstavlja predsjednik Duško Tomić , 9.januara 2009. godine u Tuzli  p o t p i s a l i   s u
PROTOKOL O  SARADNJI
Član 1.

Potpisujući ovaj protokol, a imajući prvenstveno na umu žrtve, Fondacija Istina Pravda Pomirenje iz Tuzle i Komisija za istinu i pomirenje Skupštine opštine Bijeljina, izražavaju svoju spremnost da zajednički rade na rasvjetljavanju događaja iz ratnog perioda 1992-1995.

Član 2.

Potpisnici Protokola su saglasni da u fokusu zajedničke saradnje budu dvije tematske cjeline:

· Sudbina Bošnjaka i pripadnika drugih naroda na području opštine Bijeljina  tokom ratnog perioda 1992-1995 
· Tuzlanska kolona - događaji na Brčanskoj Malti od 15. maja 1992. 

Ovim se saradnja ne ograničava.  Potpisnici će sarađivatii  i na drugim predmetima koji mogu doprinjeti utvrdjivanju istine o događajima iz perioda 1992 -1995, uspostavi pravde i procesu pomirenja.

Član 3.

Potpisnici Protokola su saglasni da se prilikom rasvjetljavanja događaja obje tematske cjeline koriste slijedeći oblici rada i djelovanja:

· Okrugli stolovi

· Javne tribine

· Anketiranje žrtava

· Prikupljanje i razmjena dokumentacije

                                                   Član 4.

Bez obzira o kom obliku rada i zajedničkog djelovanja je riječ metodologiju i sadržaj moraju zajednički utvrditi potpisnici Protokola.



                                         Član 5.

U cilju otklanjanja bilo kakvih nesporazuma, a u svrhu pojmovnog definisanja događaja iz ratnog perioda 1992-1995, potpisnici Protokola su saglasni  da će koristiti pojmove i definicije koje su sastavni dio pravosnažnih presuda, sadašnjih i budućih, Međunarodnog suda pravde  u Hagu, Međunarodnog suda za bivšu Jugoslaviju, pravosudnih organa Bosne i Hercegovine (Sud BiH, entitetski, kantonalni, okružni sudovi i Sud Distrikta Brčko) Republike Srbije i Republike Hrvatske. 

Član 6.

Potpisnici Protokola se protive političkim manipulacijama i instrumentalizaciji rezultata zajedničkog djelovanja.

Istovremeno potpisnici Protokola će učiniti sve da svojim djelovanjem ne doprinesu politizaciji rezultata zajedničkog djelovanja.
                                                             Član 7.

Potpisnici Protokola su saglasni da u komunikaciji sa javnošću u ime zajedničkih akcija i projekata mogu nastupati samo ovlašteni  predstavnici Fondacije Istina Pravda Pomirenje i Komisije za istinu i pomirenje Skupštine opštine Bijeljina.

                                                               Član 8.

Zajednički stavovi potpisnika Protokola javnosti će biti saopšteni poštujući princip „domaćina“.

Zajednički stav potpisuju ovlašteni predstavnici potpisnika Protokola.

                                                               Član 9.

Poštujući princip dobrovoljnosti, potpisnici Protokola su saglasni da bilo koja od strana potpisnica može, bez obrazloženja, otkazati dalju podršku Protokolu uz pismeno obavještavanje partnerske strane.

Fondacija Istina Pravda Pomirenje                         Komisija za istinu i pomirenje

Sinan Alić, predsjednik                                           Skupštine opštine Bijeljina

                                                                                 Duško Tomić, predsjednik
